
Yoon yi ak jumtukaayi jokkoo yi

Nit i soxla nafiu lool di jokkoo fu fiu toll. Jokkolante boobu dina waral
nit Aiy jége ci ay béreb di dem ci yeneen. Yenn saa it, ay nit jokkoo te
kenn du jége fa mu nekk. Jokkolante ci biir nit fi, dafay waral fiu am
ay yooni jokkoo ak ay jumtukaayi jokkoo.Yoonu jokkoo yi mooy : tali
yi, ndox mi (géej gi ak dex yi), jaww ji walla raay bi. Ci jumtukaayi
jokkoo yiy jaar ci tali bi, mén nafu ci lim : oto, sareet, welo ak moto.
Ci ndox mi, saxaaru géej, gaal walla salub fioo ciy jaar. Jaww ji
moom, roppalaan, elikopteer walla balon foo ciy naaw. Raay bi
moom saxaar yi laiu ko jagleel.

Am na it jumtukaayi jokkoo yiy may nit i Au déggante walla gisante
te kenn du fekki sa moroom. Ay jumtukaay yu xaran lafiu. Am njang
ak géstoo tax yooyu jumtukaay tasaaroo leegi ci addina si. Ci yooyu
jumtukaay, rafifiee nafiu ci bataaxal, telefon, telewison, rajo ak
enternet. Lu addinay gén a dem, yoonu jokkoo yi ak jumtukaayi jokkoo yi

di gén a xaren.




Otorut, yoon wu gaaw la te xew ci jamono. Lu ko wuutale ak yeneen

yoon yi, mooy, oto yiy dem ak yiy Aiéw, bokkufiu fu fiuy jaar. Benn oto
du tase ak sa moroom. Dafa am miir bu xaajale yoon wi naar. Otorut,
ni Aiu ko liggeeye, weneen yoon du ko galan. Oto yi, xél yu fiu mén a
daw ci otorut, ménufiu ko ci yeneen yoon yi. Ci otorut, oto may nafiu
ko mu xélu ba téemeeri kilomeetar ak fukk ci waxtu wu ne.

Ci réewi tubaab yi, li épp ci seen yoon yi ay otorut lainu. Moo |ékkale
dékk yu sori yi. Fii ci Senegaal, otorut moo ngi gén a baree Ndakaaru.
Waaye, fiu ngi tambali di defar ay otorut ngir I€kkale dékk yi. Am na

benn bu |ékkale Ndakaaru ak Tuubaa, fu duppee ko Ilaa Tuubaa. Am

na itam beneen bu dem ba Mbuur.




Otoraay, wuute na ak saxaaru géej, moom saxaar guy daw ci kaw

yoon wu fiu defare wefi gu diis la. Saxaar, mu ngi daw ci kaw wef gu
jub te diis fiu tallal ko ci suuf. Saxaar, am na ay wagon yu bari. Yenn
wagon yi ay nit lay yeb, yeneen yi ay marsandiis. Ci biir réew mi, boo
demee Ndakaaru, am na saxaar guy bayyikoo Caaroy jém ca biir
Ndakaaru. Ca diiwaanu Kees, bés bu nekk, am na saxaar guy jége
Kees, dem Ndakaaru. Bu ngoonee, mu wanniku, indi kilyaan yi bégg
a dem Kees. Ca kees sax, am na isin bu mag buy yéngu ci mbiri saxaar yi.
Isin boobu, moo leen di toppatoo, di leen defar bu fiu paanee. Saxaar,
bari na njarif ci sunu réew. Dina yombal dem bi ak dikk bi ci biir réew mi.
Géornomanu Senegaal, mu ngi defar saxaar gu mucc ayib te gaaw
lool, fiu koy woowe Teer. Dafay daw diggante Ndakaaru ak Jamfiaajo
ak diggante Jamfiaajo ak Ndakaaru ci diir bu gatt a gatt. Saxaar

googu nuy woowe Teer, baax na lool ci askanu Senegaal.




Saxaaru géej, jumtukaay bu baax la, buy daw ci kaw géej gi. Nit a ko
defar ngir jéfandikoo ko. Amal na nit njarin lool, ndax dina yombal
dem bi ak dikk bi. Saxaaru géej, mén na bayyikoo ci am réew, dem ci
meneen réew. Mén na jéle bitim réew, ay kontaneeri marsandiis, indi
leen fii ci Senegaal. Moo xam ay woto la walla ay taraktéer, ay mo-
téeri gaal ak yu woto walla xeeti bagaas yu bari. Saxaaru géej, bokk
na ci liy yokk koom-koomu réew mi. Dina yombal napp gu mag gi ak
njénd ak njaay mi. Dina jappale itam soldaar si, ci aar réew mi. Nit
Aiy tukki bitim réew, am na fu ciy jél abiyon. Naam abiyon moo gén a
gaaw fuuf saxaaru géej, terewul, am na nit Auy jél saxaaru géej bu
Auy tukki. Diggante réew ak réew, bu sorewul lool, abiyon dina ko

daw ay waxtu rekk. Waaye saxaaru géej moom dina ko daw ay ayu-bés

walla ay weer ngir agg ci réew mi mu jém.

i



Elikopteer jumtukaay la buy naaw ni abiyon. Nenn #i sax abiyon bu

ndaw lafiu koy méngaleel.

Saa yu takkee, am na ag xandal gu nekk ci kaw di wéndeelu. Looloy
yékkati Elikopteer bi, mu jog tambalee naaw. Lu épp ci lu Auy gis,
elikopteer, genn xandal lay am. Waaye leeg-leeg fiu gis bu ci am fiaar.
Elikopteer bi jékk a naaw mu ngi ko def ci atum 1936. Doonte ci dayo
mu ngi tolloo ak abiyon bu ndaw, liggeey ko moo gén a jafe fuuf.
Jumtukaayu tukki bu neex a yékkati la, te neex a céppeel.
Elikopteer, bu jégee rekk tambalee naaw. Lu épp ci lu fuy gis, elikop-
teer, amul béreb. Moo xam fu fiu waajal ak fu fiu waajalul, fu ko neex
wacc. Looloo tax takk-der yi ak yenn boroom barke yi ci askan wi
taamu ko. Fii ci sunu réew, soldaari koom yi dafiu koy yittewoo ngir
yombal seen liggeey. Leeg-leeg it fu soxla ko ngir wallu fiu gaanu ci

aksidan. Gaal guy suux tamit, dinaiu fay yebal elikopteer ngir

taxawuji nit Aa balaa Auy lab.




Roppalaan walla abiyon jumtukaayu tukki la buy naaw. Dafa am ay

laaf ne picc. Roppalaan dafay teer ak a féx ci ay kandaa yu fiu ko
jagleel. Jumtukaayu tukki bu yéeme la te gaaw. Nee nafiu ci picc lanu
sukkandiku ba defar ko. Nit fiu bari fakk nafiu seen i bakkan ci xeeti
roppalaan yi fiu jékk a defar, ndax yenn yi dafiu doon daanu. Waaye
boroom xam-xam yi dogu rekk ci géstu bi, ba tax tey nu am roppalaan
yu mucc ayib. Nee naiu itam yenn ci roppalaan yi mén naiu sax teer
ci kaw ndox walla xeeti teerukaay yi fu leen defal. Yenn ci fioom yi
nekk ay jumtukaay yuy aar am réew, ay saxaaru géej a leen di boot
di wéy ak fioom ci géej gi. Roppalaan yee tax tukki fu sori yomb.
Ca ayrapoor Belees Jaah ba ca Jas, ca wetu Mbuur, roppalaan yu
baree fay wacc , yeeneen ya di fa bayyikoo wuti réewi addina si yépp.

Ci biir Senegaal, am na bu ciy jége Belees Jaan di dem Sigicoor bés

bu nekk. Daanaka fanweeri simili lay def diggante bi.




Balon walla mongolfeer, jumtukaayu tukki la bu yagg. Moo fi jiitu sax

roppalaan. Naam, daanaka amul ci sunum réew, waaye ba leegi nit
Aaa ngi ciy dugg di ci tukki walla di wéraalu ci jaww ji. Pacc yi gén a
raniiku ci mongolfeer mooy mbagq gi ak pafie bi. Mbaq gi ngelaw lu
tang a koy éf ba mu fees. Naka muy fees rekk, balon bi tambalee jég
jém kaw. Nit fi ci paine bi nasaraan di woowe nasel lafuy yéeg. Ay
buum yu dégér fioo taqale mbagq gi ak parie bi. Mongolfeeru leegi yee
gén a rafet te gén a woéor. Jumtukaay buy gogi safaraa nekk ci kow
pane bi. Safara soosooy tangal ngelaw li ci biir mbaq gi ba tax mu
mén a jog ca kaw. Bu fiu béggee balon bi teer, danuy warii safara si

ndank-ndank. Leegi, daanaka jonante walla am po fiooy tax nit Ai di

dugg ci balon.

Telefon portaabal, jumtukaayu jokkoo bu xew ci jamono la. Lu woyof
la te neex a gaddu foo jém. Mén nanu koo def ci poos, ci poset di dox
te du la sonal. Telefon portaabal, moo tax nga mén a nekk fu sori, faj
sa aajo. Mén na tax itam nga jokkoo ak keneen ci ay kaddu yu ngeen
di bindante.

Telefon yu jékk yi, wuute na lool ak yi xew leegi. Yu jékk yi, jokkalante
ci wax ak ci bind la ménoon. Yi xew leegi am yeneen xarala yu
bees. Yi xew leegi, mén na tax nga jaar ci enternet bi, jokkoo ak ke-
neen. Loolu, moo gén a woyof ci poosu way jéfandiku yi. Mé&n na tax
itam nga yénnee ak jot ay foto ak ay widewoo.

Bu jékk, telefon portaabal bariwul woon, waaye leegi, bari na. Boo

demee ci dékki kaw yi nekk ci réewum Senegaal, fiu bari am nanu

telefon portaabal.




Telewison walla boog tele, bari na lool ci jamono ji nu nekk. Am na

jamono, nit Ai rajo lanu daan déglu, di ko yébbaale fu fiu jém. Waaye
tey, telee tax loolu dellu ginnaaw ndax nataal bi fiu ci yokk.

Ci atum 1926 lafu jékk a wone ay nataal ci tele boole ak muy wax ak
a riir. Ki iu naan moo ko sos, mu ngi tudd Joon Berd, bayyikoo ca rée-
wum Ekos .

Bu jékk, tele yi danu daan réy, diis gann, bariy bagaas ci biir. Tey,
noo ngi tollu ci ay xoolukaay yu sew, tacc ba pare woyof toll, fiu leen
di tudde ekaran palaa. Bi fiu duggee ci ati 1980, la nguur gi xajal Aiy
liggeeyal seen bopp ci wallu telewisiyon. Noofiu lafiuy tudde sektéer
piriwe.

Fii ci Senegaal, tele nguur ngi mu ngi tudd RTS. Waaye géornaman
bi xajal na fi fiiy liggeeyal seen bopp ba fiu ubbi fi yeneeni tele.

Tele bokk na ci liy tax aw askan yeewu te gindiku ci lu bari.




Enternet jumtukaay la bu xew ci addina wérngal képp. Dolli ci njarinam

jéggi na dayo. Enternet moo lékkale lépp lu doon jokkoo ci addina bi.
Ba looloo tax, fiu ne biib jumtukaay daal tax na addina nekk benn dékk.
Boo duggee ci biir enternet, mén nga faa seetaan tele mbaa nga déglu
ci rajo. Mén nga caa bind itam bataaxal ak di ci dugal ay nataal.

Tey, foo tollu ci Senegaal, boo amee koneksiyon enternet ak telefon
portaabal walla ordinaatéer, mén nga jokkoo ak ku la neex.

Kon yaw elew biy jang, enternet ngéneel la ci li ngay géstu ci wallu
xam-xam. Mén nga koo jéfandikoo ci liggeey bu iu la sant ca ekool ba.
Muy ay laaj mbaa waxtaan wi ngay séq ak say nattango ci kalaas bi.
Loolu dina yokk xararite elew, ndax saa yoo duggee enternet, dinga fa
am |épp loo yittewoo.

Kon daal, enternet lu jar a wut la ci ekool bi, ci kér gi mbaa sax ci biir

dékk bi. Kiy jéfandikoo enternet, di ci dugg saa su ne, di géstu, noo ngi

koy woowe enternot.




Laaj yi

1  Woaxal fietti yooni jokkoo ak fietti jumtukaayi jokkoo

yu fu gaaral ci jukki yi ?
2  Waxal pacc yi gén a am solo ci balon ?
3 Lan moo wuutale abiyon ak elikopteer ?

4 Ndax nit i dafioo war a dugg saa su ne ci jumtukaayu

tukki ngir wax walla gis i Au war a jokkool 7

5 Lan la elew war a def ci enternet ?




Yombalub jéflante diggante kaw ga ak taax ya




Yombalub jéflante dlggante kaw ga ak taax ya

Modaan dékk bu ndaw la nekk ci biir réew mi, féete ci goxu Lingeer.
Dékk boobu nag, kér yu néew oo fa nekk ak benn ekool ca bunt dékk ba.
Dékk la boo xam ne taw yi dafioo néew ba noppi soree lool. Loolu moo
tax suuf si dafa bekkoor ba noppi waxtu noor bi, dékk bi dafay
mbdoya. Li waral mbéoya mi mooy ngelaw lu tang te wow mooy wol
ci dékk bi. Melokaanu suuf si ak fiakk ndox gi moo tax ménu iu bey.
Nakk ndox gi terewul waa dékk ba, seen yéngu bi gén a fés mooy
samm. Samm yi ak jur gi dafiuy mang ci yeneen i gox ngir wutal leen
ndox ak dund. Fu nekk lafuy yébbu jur gi ndax dabu béreb bu am ndox
walla hax. Bu fiu bayyee jur gi ci dékk bi ab diir, fioom fépp ay loof.
Bu fiu xasee ba loof, lu ci bari dafay mujj loru ndax seen dund yombul.
Loolu moo tax dékk bi dafay nangoo wéet lool li épp ci waxtu yi. Ekool
bi bariwul ay kalaas waaye taxul fiu fees ndax xale yi Aiooy samm jur
gi. Direktéer bi ak nattangoom yi mettitlu nafiu lool néewug elew yi
ci ekool bi.




Modaan dékk bu néew ay kér la ndax fAu bari nanguwufiu faa dékk.
Baay Samba, kenn la ci magi dékk bi, moo jaboote xale bu Auy wax
Njaga. Mu ngi dékk ci buntu dékk bi ak njobootam, jakkaarloo ak
ekool bi. Kilifa gu mag la gu fAépp jox cér ci dékk bi ndax jikkoom yu
rafet. Sérifi daara bu ranfieeku la ba noppi doon imaam. Yaay Rama
soxnaam nekk ku siiw ngir xam-xamam ci pajum garab ak reen. Fu ne
la nit Ai di joge di ko fekksi. Bés bu nekk, kér gi dafay fees dell balaa
yoor-yoor ndax dafa xerefi te laabir. Baay Samba jaboot na lool
waaye amul benn doom buy jang ci ekool bi.

Ekool bu Modaan bi néew na ay elew lool, rawatina elew yu jigeen
ndax Aakk a xam njarifiu njang. Nenn ci kilifa yi jubbluwufiu njangum
nasaraan, fieneen fi japp ne jigeen warul jang ekool.

Moo tax bi Aiuy waajal mbind mi, Féode, Direktéeru ekool bi, di wér
kilifa yi ngir fiaax leen.

Mu xalaat ab diir fu mu war a jékke, ba yagg xelam ne yarr ci Baay
Omar.

Baay Omar ku wuute la ak kilifa yi ci wallu ekool ndax yagg a jaxasoo
ak waa taax yi.




Direktéer dem kér Baay Omar, boroom dékk bi ngir diisoo ak moom ci
mbind mi. Baay Omar dalal na ko bu baax, sant ko ci xalaat bu rafet
bi ak yéene ji. Féode leeral ko tolluwaayu ekool bi ak elew yu néew yi
rawatina ci jigeen fii. Baay Omar naqgarlu lool néewug elew yi ba noppi
ne ko na bind Nafi, doomam ju jigeen.

Mu naanal ko ne ko na wér dékk bi yépp haax leen ndax fiu bind
xale yi. Direktéer génn, wuti kér Baay Samba ngir mu bind doomam.
Bi mu éggee ba nuyoo ne ko : « Man de damaa féw ngir bind sa doom
ji ci ekool bi. » Baay Samba ne ko : « Xelaatuma sama doom di jang
ekool, masul a am ca maam ya ba tey. »

Direktéer ne ko : « Ndegam jang na alxuraan bu baax, daanaka wacc
na, bind ko mu boole Aaari xam-xam yi. »

Baay Samba ne ko : « Baaxoowunu di jangloo sunuy doom ekool te
sax moom dafay sammi jur gi. »

Direktéer tontu ne : « Xanaa xamoo ne doktoor yiy faj ak iy doxal
réew mi yépp ekool lafiu jang ? »

Mu teg ci ne : « Jang ekool amatul doomu buur ak baadoolo, nitu kaw
ak taax walla géor ak jigeen. »

Baay Samba japp sikkim bi ba ci yagg mu ne : « Loolu de musuma koo
xam, kon kay bindal Njaga. »

Direktéer bi ne ko : « Xanaa xamoo ne jang ekool taxul sa diine yaqu
walla ngay réere sa cosaan. »

Baay Samba ne ko : « Jéréjéf doom, gindi nga ma ba ma xam ne
xam-xamu ekool bu bénnee njarifi kese la. »

Direktéer ne ko : « Mén na doon éllég doktoor bu xarai mbaa ku am
xam-xam ci wallu suuf walla jur. »

Noonu, mu jég wuti kér Baay Musaa, gbor guy dund cosaan ak Aada.
Mu ngi fekk mu jaaxaan ci basanam, di waxtaan ak ay soxnaam.
Naka la dugg rekk, ne : « Baay Musaa, ndax mén naa bind Binta, sa doom
ju jigeen ji 7 » Baay Musaa ne ko : « Ana jigeen ak jang ekool, mukk ci
addina. » Direktéer ne ko : « Weesu nanu jamono jooju, leegi jigeen
Aaa ngi jang di liggeey xeetu liggeey yépp. » Baay Musaa ree ab diir
ne ko : « Jigeen ci wetu yaayam lay nekk ; mu taggat ko ci liggeeyu
kér. »

Direktéer ne ko : « Leegi jigeen fi ; fioo ngi doon ay doktoor,
takk-der, komandan, jangalekat ak yeneen. »

Baay Musaa ku naqgaree yey la ndax xamul lu dul topp cosaan ak la
xewoon démb. Moo tax mu ne ko : « Binta mii, magam yépp séyi nafu,
moom itam dafay toog xaar jékkér. » Direktéer ne ko : « Kon baax
na, damaa yaakaar ne jang ba am palaas jotewul dara ak séy. »
Baay Musaa ne ko : « Njangum jigeen fii dafay yaq seen jikko ba tax
duiu faale seen boroom kér yi. »

Direktéer taggoo na ak Baay Musaa ngir jall feneen ndax ménul soppi
xalaatam.




Direktéer yendoo naa wér dékk bi di fimax kilifa yi ba ngoon jot mu
fiibbi. Nu bari jox nafiu ko seen baat waaye Baay Musaa moom xaf
na ko kaddoom. Bi mu iibbee, Yaay Mati, soxnaam wax ko mu bayyi
Binta mu jangi waaye faalewu ko. Yaay Mati dem na diis ko Badara,
xaritu boroom kéram ndax mu jéem ci dara. Badara nag, tukki na fu
ne ba noppi bégg lool njang ndax miin taax yi.

Badara daje na ak moom ca jakka ja, laaj ko lu tax bindul Binta ci
ekool bi.

Mu ne ko : « Jigeen warul jang ekool dafay tax mu yab boroom kéram. »
Badara ne ko : « Jamono dafa soppeeku, jigeen ji jang dafay gén a
mén a toppatoo njabootam ak samm wérug yaramam. »

Baay Musaa ne tekk ab diir di xalaat li ko xaritam bi wax, di yéngal
bopp bi.

Badara dolli ci ne : « Gis nga Aana sama doom, njangam la dimbalee
dékkandoo yépp te déggoo na ak sérifiam. » Baay Musaa tontu ko ne :
« Dégg-dégg, leeral nga sama xel, lu baax rekk nga ma digal. »

Mu teg ca ne : « Suba teel, maay demal sama bopp ca Direktéer mu
bind ko. » Bi muy génn kér gi, la ko séen muy waaxu jém ci moom.
Bi mu eggee ne ko na far bind Binta, Direktéer kontaan lool.




Direktéer ku mén a naxante la, fexe na ba kilifa yépp bind seen doom.
Bi muy dem ekool, mu ngi daje ak benn xale bu tudd Faatimata, mu
joge ca teen ba. Faatimata and ak moom seen kér ca yaayam ngir mu
dugal ko ekool. Direktéer dem, far fekk Baay Jibi, boroom kéram, joge
pénc ma. Bi mu waxtaanee ak hoom, leeralal leen Ellégu njang mi, Au
nangu. Direktéer fexe na ba bind limu xale bu takku, ay géor ak ay
jigeen.

Tey ci altine ji, ekool bi ubbi na, kilifa gu nekk jiital doomam yébbu
ekool. Ettu ekool baa ngi fees ak ay xale, jangalekat yaa ngi baagante.
Direktéer mu ngi dalal kilifay elew yi ngir yeesal mbind mi. Kalaas biy
doog a door bari na ay elew lool ndax jéego yi Direktéer def. Fan yu
jékk yi, elew yi setal nafu ekool bi yépp ak kalaas yi. Njang mi
tambaleegul waaye bés bu nekk fiu néw di dage ak a bére. Direktéer
mu ngi lélu ak jangalekat yi ngir séddoo kalaas yi ak xool doxalin yi.
Elew bu ne, fiu bindal ko li mu war a jénd ndax fiu mén a door njang
mi altine.




Tey la ubbite ekool bi am ayu-bés, elew yaa ngi ci kalaas yi. Noom
népp ay jambaar lanu waaye Njaga ak Binta oo ci gén neex xel. Natt
yépp, fioom fiaar fiooy jiitu ba ni Au jeexale njangum suuf mi. Njaga
wéyal njangam Ndakaaru, Binta, fiu yébbu ko Kawlax ca nijaayam.
Faatimata moom, mujj séyi ci biir dékk bi ndax xelam neexul.
Ay waajuram ne ndegam mén naa liifantu, mén a bind doy na sékk ci
jigeen. Yeneen elew yi lajj ci natt bu mujj bi, dafuy jangaat. Bi fuy
jogee Modaan bay taggatoo, waajur yi dénk nanu leen bu baax ngir
fAu farlu ci seen njang.

Li Auy sore Iépp, oo ngi jokkoo lu bari ci telefon ak ci ay bataaxal.
Seen waxtaan yépp, mooy fiaaxante ci njang ak luy suqali Modaan.
Kenn ci Aioom fattewul li ko waajuram doon dénk ndax bégg a faj
gacce. At yu bari dox na fi, Njaga ak Binta am nafiu bag ba jang xam-xam
buy suqali réew. Nu lékkaloo Aiocom Aaar, tégg ab porose buy jémale
Modaan ca kanam. Ngir mandargaal ko, nu tudde ko : J6g jappoo
defar Modaan.




Njaga ak Binta diisoo nanu ak askanu Modaan wépp ba ku nekk séobu
ci Iékkaloo gi. Modaan suuf si nanguwul mbey te li wér Lingeer 1épp
ay beykat yu mag lafiu. Seen pexe mooy, ku dékk Modaan joxe fiaari
téemeer walla lu méngoo ak moom ci gerte, dugub mbaa nebbe. Bu
nawet bi waccee, fiu jénd ci xaalis bi yépp gerte, dugub ak hebbe dénc
ko mu jém nawet. Samp naiu ay kureel : iy jénd, Aiy toppatoo marsandiis
mi, Aiy laaj xaalis bi ak Aiy yor xalaat yi. Bu nawet bi soree, fu jaayi
ko Ndakaaru, kenn ku ne fiu lebal la xaalis nga liggeeyi. Balaa njénd
mi di tambali, Aépp fey seen bor, junni bu ne, fiu teg ca téemeer.

Bi xaalis bi demee ba takku, fiu ne genn géor njégu nag, xar mbaa
bey, jenn jigeen naka noonu.

Kenn ku ne loo attan nga leb bu fey jotee, nga delloo. Njaga ak Binta
amufiu jot ndax seen liggeey waaye weer wu ne, iu féw saytu liggeey bi.
Ci diggante bi, Binta am boroom-kér bu baax buy liggeey ci bank bu
mag. Moom itam, mu gunge leen ci wallu koppar ak xalaat bu gén a
doxal liggeey yi. Njaga itam, ndegam dafay liggeey ak waa bitim réew,
wut na ay farandoo yu am doole ngir fiu jappale leen. Nu boole seen
xalaat fioom fiépp ak seen doole, ubbi antarpiriis buy defar diwlin,
farin, sunguf ak yeneen.




Njaga ak Binta tabb nafu Riy jiite antarpiriis bi ak Ai leen di jappale
ba farandoo yi taggat naru leen. Jél nanu xaley dékk bi yépp, géor
ak jigeen ba ci mag i dese kattan. Kenn ku ne, xaatim nafiu ak moom
kayitu dige ci li muy liggeey ak li fiu koy fey. Ndaw fi ak mag i fiépp
am nafiu am x&y, kenn dematul ca taax ya. J&nd nainu ay Kamiyon yuy
yébbu marsandiis mi Ndakaaru ak yeneen gox yi. Farandoo yi sax muijj
nanu leen wutal ay kilyaan bitim réew. Liggeey bi dox na lool, dékk bi
naat, Aienn Aaa ngi jénd ay nag di yar, fii ay xar. Jigeen hi di defarlu
ay armuwaar ak ay lal, Aenn fi di jénd takkaayu oor yu seer.

Yeneen dékk yi leen wér mujj nafiu iéw ngir sakku liggeey ca Modaan.
Turu Modaan siiw ci réew mi yépp ndax yégle yi fiuy def ci tele yi, rajo
yi ak kéri xibaar yi. At mu jot, Njaga ak Binta ak waa dékk bi ak farandoo
yi Aépp daje ngir xool tolluwaayu liggeey bi. Kenn ku ne génne ay
xalaatam ci li Aiu war a sumb ci dékk bi luy jarii Aépp. Ci loolu, lanu
xalaat a tabax ab dispafiseer ak ekool bu mag. Xale yi daan dox di
dem ci yeneen dékk ak fi daan jangeji Lingeer fiépp dellusi.




A

Modaan soppeeku bu baax ci wall yu bari ba seen jafe-jafe warifieeku
na. Na tuxu woon ak Ai tukki woon Aépp dellusi nafu di liggeey ci dékk
bi. Suuf saa ngi tambalee seer ndax fiépp a ngi wutsi dékkuwaay ci
Modaan. Bi fiu mujjee daje, fiépp ne nafu bénn ab fooraas ci dékk bi
ndax mu yombal dund gi. Njaga ak Binta gis ne loolu ay njarii yu bari
Aoo ci nekk. Binta ne : « Ak fooraas bi dinanu mén def mbeyum noor
ba dootu fiu jéggaan dara.»

Njaga teg ca ne : « Ndegam ndox mén naa am, leegi danuy defar gétt
yu méngoo ak jamono ngir yafal jur gi. »

Dibeeru tey ji, ay gan yu jége bitim réew and ak waa Nguur gi, ooy
ubbisi fooraas bi. Dékk bi xumb na lool, tégg maa ngi jolli, jigeen fi di
sarxolle, Aiépp di fecc ndax kontaan.

Ndawal buur ak Meeru gox bi, kilifa diine yi ak yu aada yi, fiépp a
teew. Direktéeru ekool ba woon, wacc na sax ci waar wi waaye teew
na. Baay Samba ak Baay Musaa seen xol yaa ngi fees ak mbégte ndax
seen fiaari doom yi fioo waral coow li.

Badara, Féode ak Direktéer, jél kaddu, wax njarifiu njang ci am réew,
fattaliwaale jafe-jafe yi ekool bi amoon. Meer bi ak Perefe bi sant
Aépp, sargal faari ndaw yi ; Au jappoo ay loxo di wér mbooloo mi.
Ministeeru ndox mi ak bi yor kéew gi takkal leen ay raaya wax ne :
« Mbooloo rekk mooy doole. »




Laaj yi

Lan mooy mandargay Baay Samba ci nettali bi ?
Lan moo tax Modaan mbey ak camm jafe fa ?
Naata kilifa la Direktéer jot a waxtaanal ci nettali bi ?

Nan fioo yombal andu waa Modaan ba seen dékk bi

naate nii ?

Bu fu sukkandikoo ci nettali bii, lan ngeen mén a wax

ci njangum ekool ?




Mbindante bataaxal ci diggante ay elew




Mbindante bataaxal ci diggante ay elew

Bindante ay bataaxal dafa am solo ci xale yuy jang ekool. Kon ay elew,
ak kalaas bu Au mén a tollu, war nanoo mén a bindante, weccoo ay
xalaat. Mén nga ni damay bind sama nattango ngir xibaar ko ay mbir.
Man nga joxe tamit sa xalaat ci xew-xew bu sa xarit fekkewul. Leeg-
leeg, boo soxlaa ay xibaar yu la amal solo mén nga bind nit ku nekk
bitim réew. Su ko defee, mu bindaat yénnee la li nga yittewoo yépp.
Loo xamul te bégg ci géstu, mu nekk bitim réew, ki ngay bindanteel
mén na la koo jox. Mbindante, balaa ngaa xam soloom ci ki yénnee
bataaxalam, danu koo tontu ba mu jot ko.

Bari na ci lu Aiu mén a wax. Mén naa bind ci sama dundin walla may
sakkoo xam dundinu fieneen.

Bu amee ab xew-xew ci ekool bi, elew yi bégg ci teewaayu kilifa yi,
mén nanu leen a bind bataaxal. Yenn xew-xew yi, danuy soxla xaalis
walla ay jumtukaay ngir Aiu mén a yemb. Bu boobaa, mén nafnoo bind
njiitu gox-goxaan bi ndax mu jappale ekool bi. Bataaxal boobu, njiitu

gornamanu ekool bi ak fi koy jappale fioo koy bind.




Ekool pirimeer, kalaas yépp a mén a bindante. Muy yu ndaw yi

« CI/CP » mbaa yu digg-déomu yi di « CE1/CE2 ». Kalaas yu mag yi
mel ne « CM1/CM2 » daanaka elew yi tamm nafiu bindante bataaxal ci
seen biir.

Ngir yombalal ko elew biy doog a door, li mu bégg a bind, dafa koy fite
museem. Su noppee, fiu moomale ko mbind ma, ba mu gis ci boppam.
Ci biir kalaas bi tamit, mén nafioo xaajale elew yi, def leen ay mbooloo
yu ndaw. Juroom ba juroom-faari elew yu ne fu sas leen lu fuy bind
ak ku Auy bind. Waaye itam, kenn ku ne, mén na ci bind li ko neex
walla li Au ko digal. Mbindante nag balaa gén a am njarin ci elew bi
dafa am fiu ne faww xale yi tolloo kalaas. Waaye am na itam fiu wax
ne loolu bu ménul a am, elew yu tolloowul kalaas mén nafioo bindante.
Bu fiu ci béggee ndam, nafiu fexe ba elew yi di yég mbégte ak cawarte ci
mbindante ci seen biir. Bu loolu amee, Répp dinafiu bind. Kon meetar

bu ne war nga dimbale say elew fiu am fiu fiu bindanteel ay bataaxal.




Mén nanoo bindante ay bataaxal ak sunuy nattangoy elew yu nekk ci

sunu kalaas mbaa ci beneen kalaas. Waaye mén nanoo bindante tamit
ak fieneen. Ki may bindanteel mén na nekk kuy jang walla ku jangul.
Mén naa nekk it sama xarit walla sama dékkandoo. Noonu laa ménee
bindante ak boroom dékk mbaa sax mbootaayu jigeen ii ci gox bi.
Sunu ekool, saa yu nu soxlaa jumtukaay yu jém ci mbindante
bataaxal, Alasaan lafiu koy wax. Ku bégg goxam, nekk ca bitim réew.
Ci biir dékk bi am na ay kilifa yu am ay ndomba tank. Elew yi mén nafiu
leen a bind leetar ngir fuy teew ci seen i xew-xew. Ci kilifa yooyu,
mén nanu cee lim Meeru kémin bi, Perefe, Suuperefe mbaa Géornoor.
Leeg-leeg tamit fiu war a jokkoo ak Auy yéngu ci gox bi ngir set-setal
sunu ekool. Bu boobaa, danuy bind bataaxal fiu mel ni kureel yiy tag-
gat seen yaram ak yaayu elew yi fiu japp ci.

Xaley ekool bi, saa yu iu nammee futbal, mén nafoo bind beneen
ekool, pérye ko.

Kon kalaas bu ne, war naa am porose mbindante bataaxal ndax elew

yi mén cee jang.




Bari na ay pexe yu nuy teg ngir wut fiu iu bindanteeli bataaxal. Leeg-

leeg meetar bi dem beneen dékk bu ay xaritam di jangalee. Foofa,
mén na faa waxtaan ak ay nattangoom ngir seen i elew di bindante
ay bataaxal. Kalaasu Muse Faal Aioom, sawar nainu lool ci lu mel
noonu. Bi leen ko beneen ekool nangulee, dafu cee bég lool. Ca lafu
tambalee jokkoo ak fioom.

Am na ay ekool yoo xam ne seen i kureli waajur dafiuy yéngu lool.
Ba tax na fioo leen di |ékkale ak yeneen i ekool ngir Auy bindante
ay bataaxal. Elewi ekoolu Mbaari ioom, dafioo am sdas. Benn tubaab
a dikkoon ca dékk ba, jaar ca ekool ba ngir nemmeeku leen. Ba mu
Aibbee Fardas la fexe ba wutal leen ay xarit bitim réew. Booba ba tey,
dafuy bindante, di weccoo ay xalaat.

Ekoolu Reefaan moom ci enternet bi la Direktéer bi xamante ak ekool
bu tudd San Pdol Sartar ca bitim réew. Ci noonu, fiaari ekool yi tambalee
bindante.

Meetar yee ko tambale, elew yi topp ci.




Ngir elewi kalaasu Muse Faal mén a bindante ak yeneen i elew, dinafiu

soxla ay jumtukaay. Fasonu bataaxal yi bari nafiu te wuute. Bu ci nekk
ak jumtukaay yi mu laaj. Lépp nag, mu ngi tegu ci naka lafiu bégg a
jokkoo ak fieneen. Tey dafoo bégg a jokkoo ak yeneen elew, waaye
ay nataal rekk lafuy jéfandikoo. Ci loolu, am na ay xeeti jumtukaay
yu fuy yittewoo. Nuy yu mel ni keryon yu fuul ak keryon yu
am eneen melo yi. Kayit yu weex tamit dinafiu ci soxla lim bu takku.
Tamit, li iuy yonnee mu war a jaar ca Post ba, faww, fiu jénd ay am-
bolog yu ndaw. Waaye itam, dinafiu soxla benn ambolog bu mag bu
mén a def bataaxal yépp.

Kayit yi dafay am ay rédd-rédd ngir mbindum xale yi mén a jub.
Ay biteeli kol tamit dinafiu ko yittewoo bu fiu nataalee ba noppi di ko
taf ci kayit yu weex yi.

Am na elew yu bégg a bindante di ko jaarale ci enternet bi. Noom, li
Auy soxla mooy ay ordinaatéer ak ab |I€kkaloo enternet ci seen ekool.
Kon, elew yooyu, faww fiu taggat leen ci mbindum ordinaatéer ak ci

nu fiuy jéfandikoo enternet.




Mbindum bataaxal ci diggante ay elew diir bi mén naa tollu ci weer.

Mén naiu koo bind ci mbokk muy tukki. Bu dee ci at mi elew yi di jang,
dina tax gone yi gén a xamante.

Ci loolu, faww fiu xam fiaata yoon lafiu yénnee ay bataaxal. Ci misaal,
mén nanu ni fietti weer yu ne, dinaiu bind benn bataaxal. Lépp di
Aetti bataaxal ci at mi.

Wala boog, fiaar-fukki bataaxal yoo xam ni elew bu ne, benn ngay
bind. Elew yi mén nafioo defar tamit albému nataal ci ay fan yu néew.
Ngir loolu mén a nekk, elew yi lafiuy xaaj kureel yu ndaw, taxawu leen.
Li gén, mooy elew yi di doxal mbindante mi, ci diir bi Auy jangadoo
ekool pirimeer. Loolu dina tax elew bi xool ndax bégg naa wéyal
mbindante mi walla déet. Ngir loolu mén a nekk, faww fu defar ab
arminaat. Bu ko defee, mbir yi tédde nu leer.

Ci misaal : weeri ut-sattumbar, nu tabax sunu porose. Tambali ko ci
géstu ngir am fiu nuy bindanteel , tann tamit jumtukaay yi. Oktoobar,
elew yi bind ngir ku ne wax yaay kan. Nowambar-desambar, elew bu

ne, nu joxe ay xibaar yu yaatu ci moom.




Arminaat dafa am solo ci ab liggeey. Bu fiu duggee sanwiye, elew yi

mén nafoo weccoo ay karti nataal ci at mu bees mi. Ba leegi, ci
misaal, Feewirye ci lafiuy bind bataaxalu mbooloo buy wax ci porose
bi. Mén nafiu koo tiyaatar def ko widewoo yénnee ko. Diggante mars
ba awril, elew yi bindaat bataaxalu mbooloo wax ci po yi fiuy def bu
Au génnee di dallu. Ci la fiuy nettalee ponki po yi fiiy def ci éttu ekool bi.
Su fiu eggee weeru mee, fu bindaat bataaxalu mbooloo ngir mén cee
nettali lu reelu, ak ay cax.

Weeru suwen, mooy jamonoy taggatoo. Kon bataaxal yi dafiuy wax
ci lu jém ci wakaas yi. Ku ne, mén naa bind sa nattango, naanal ko
noppalug jamm.

Bataaxalu kenn nit dafay am solo ci elew bi ko bind. Ndaxte da koy
jajj, sawarloo ko.

Elew bi mén naa jéfandikoo liggeey bi moroom yi defoon. Bu ko neexee
mu jél aw waxtaan ci diggante elew yi walla ab surnaal bu elew bin-
doon.

Mboolooy elew itam, mén nafioo bind bataaxal yénnee.




Booy dugg ci mbindante bataaxal danga ciy dem ni nga ko méne. Elew

yépp bokkufiu doxin ci wallu xarefi. Moo tax mén nanoo fexe weer ak
fukki fan ak juroom wu ne, fiu bindante ci ak sunuy nattango. Bu gaawee
ba gaaw, benn yoon ci weer wi doy na.

Caytu gi fiu war a def ci wallu mbindante mi, na jaar yoon. Loolu mooy
tax elew bi gén cee s6obu.

Dina jafe su nu béggee yonnee lu épp benn bataaxal ci weer wi. Xanaa
muy bataaxal bu fiuy binde ci ordinaatéer. Foofu moom tan bi dina
doy te yénnee bi du laaj fere.

Ngir mu gén a yomb, balaa ifu cee séobu, danuy leeral yenn baat yu
bees. Nafaraat itam [épp lu jém ci wallu mbindante. Bu fekkee dafioo
am elew yu xamul li Aiuy bind, dafiu leen di taggataat.

Ci misaal, meetar bi mén naa waajal ay laaj yu mén a dimbale elew yi :

- Waxal yaay kan boo sukkandikoo ci laagj yii ;

- Wax ma sa ekool, sa dékk walla seen kalaas nu mu mel ak lu fa nekk.




Mbindante ak sunuy nattango baax na torob waaye daa am njég.

Booy waajal mbind mi, war nga am jumtukaay yu doy. Lu mel ni kayit
yu weex, ay ambolog ak ay keryon.

Bokk na ci xaalis bi ngay fey ca Post ba ngir mén a yénnee bataaxal
yi jém fu sori. Dinafiu soxla tamit ay kartusi ankar ci at mi boole ci
empirimant.

Bu fiu waree yobbante ay foto sunuy nattango, faww nu séoraale pey
ga. Ekool bi bégg a jokkoo ak yeneen ekool yu sori itam dafay wut
konekson enternet. Loolu it daa laaj ay koppar ngir mu mén a nekk.
Bu fekkee ekool bi amufiu xaalis, elew yi mén nafioo dem seeti Meeru
dékk ba ngir ndimbal. Mén nafioo seeti sax mbootaayu elew yi mas a
jaar ci ekool bi ba fiu ko ubbee ba tey. Nenn i, mén nafoo jappale
ekool bi ci ay kayit. Am fiu joxe xaalis walla yeneen jumtukaay yu
ekool bi soxla.

Ku ci mel ni Meer moom, mén naa may ekool ay ordinaatéer ak
empirimant. Ndax njiitu gox dinay am ay partaneer.

Bu loolu amee, ekool bi dina mén a mottali li ci des ndax am nafu

kopperaatiwu ekool.




Laaj na kon, fiu taxaw xool te ténk ci kayit li nu nisér ci weer mbaa ci at.

Loolu mooy porose bi. Ci biir mbindante bataaxal elew yi dinafu ci
xam ay baat yu bees. Te loolu li ko jur mooy wecceente xalaat wi ci
diggante elew yi. Mbindante bataaxal ak heneen dina gén a tax elew
yi mokkal lakk wi. Mén nanoo xam cosaanu beneen dékk walla réew
doonte musunu faa dem. Ci mbind mi, mén nanu cee wax ci sunu
bopp, ba ku nu xamul woon raffiee nu. Leeg-leeg, ci leetar yi nuy jot,
mén nanu cee jang ay po yu baax lool ci elew yi. Doonte xamunu po
moomu, Ai ko yénnee dafiu ciy toftal ponk yi ak sart yi koy doxal.
Bu ko defee, waa kalaas bi jang ci lu Auy taggate yaram dinafiu ko ci
boole. Yenn saa yi nga bind nit leetar ngir say soxla bopp. Ci biir
mbindante mi, mén nga cee yokk sa xarefite ci njang mi. Muy garaa-
meer, di wokabileer mbaa ortogaraaf, elew yi dafiu koy gén a mokkal.
Li ci gén a am solo mooy jumtukaay bu mel ni ordinaatéer, dinga ko

mokkal. Dinga tamm itam a liggeey ci mbooloo.




Laaj yi

Nan Aooy bindante ay bataaxal ?
Yan xeetu bataaxal fico am ?
Nu fiuy def ba bind bataaxal mu jaar ci enternet bi ?

Lu Auy soxla bu Au béggee bind bataaxal sunu xarit bu

nekk bitim réew ?

Waxal li nga xam ci njarifiu enternet ?




Kaarange xale yi




Kaarange xale yi

Xale alalu Yalla la. Dafu koo war a aar, yar ko, yiir ko. Loolooy tax
bu maggee, mén a amal njarii réewam.

Addina wérngal képp, ba fii ci sunu réew, am na xale yuy dund mettit
wu tar. Fekk na ay magi jémm oo leen di teg lu Au attanul. Danu leen
di mettital saa su ne.

Am na ay nit Auy sacc ay xale, di leen toxal ci lu kenn dul yég.

Xale bu tuuti, nga génne ko dékkam, soril ko ay waajuram, loolu doy
na waar. Lu tiis loolu, fi koy def seen entere kese lafiuy sakku. Xale
yooyu, danu leen di toroxal, di leen liggeeyloo ni jaam. Te ménufiu
leen koo bafial. Kenn du leen fey dara, teg ci di leen déor ak di leen
saaga bés bu ne.

Lu épp, dafiu leen di denc fu laqu, di leen yebal fuy yalwaani. Bu fu
dégloo kenn ci ioom, li mu wax dafa yéeme. Ginnaaw déor ak mettital
yi, dufiu lekk ba suur, faju waxaalewuriu ko.

Kon bu nu dee gone, war nanoo moytu képp ku Au xamul. Bu la nit

digee kado sax bul ko déglu, dawal. Saay-saay yi danoo bari.

Gone dafay yem, di bafi a sori ay waajuram. Saay-saay waxul dégg

waaye yaq na ay xalaat. Niy sacc xale yi dafiu leen di liggeeyloo ci ay
isin yu mag. Bu fiu fa nekkee duiiu am dara lu leen di aar. Yokk ci dolli,
liggeey bi dafay diis ci icom. Ngir fiu xam ni fiuy xeexe liggeeyu xale yu
ndaw yi, faww fiu def ci ab njangat.

Am na ay xale yoo xam ni kenn ménu leen a teree liggeey ndax ndéol
gu metti gi ci kér yi. Seen i waajur fioo la gén a xam ni liggeey bi dafay
lor xale yi. Wante dund gu seer moo tax fiuy seetaan lu mel nii.

Ku nekk xam na ni Aakk gu metti mén naa tax nit dugal boppam ci
musiba mbabba kumba.

Ab taxaw seetlu wone na ni waajuri xale yooyu li fiuy am doyu leen.
Te Au war a dundal seen njaboot, dugal leen ekool Au jangi. Néew
doole moo tax fuy wax seen i doom fuy liggeeyi bés bu ne, te tollu ci jang.
Lii moo tax xale yu bari demuiu ekool ci addina si yépp. War nanoo
fexe ba dékk bu ne am ay mbooloo yu taxaw ngir xeex mettit yi fiuy
teg gone yi. Kureel yooyu, Gérnaman jappale leen ngir iu mén a aar

xale yi.

Xale yi mat a dem ekool te nekkufiu fa, bari nafiu lool. Li ko waral

mooy oo nga ca antarpiriis ba. Nu ngay liggeey ci suuf lu kenn dul
yég. Bu ko defee, duiiu am genn jot. Waaye leeg-leeg, waajur yi dafiuy
sonn ba dufiu am lu fiu dugale seen doom ekool. Nga boole ci bagaasi
ekool yi dafiuy seer lool, doonte xale bi du fey bu béggee jangi ekool.
Waajur yi dufiu faral di am lu fiu jénde téere ak kaye.

Xale yiy dem ekool sax, ménunoo récc. Liggeeyu tool yaa ngi leen di
xaar bu fiu jégee ekool mbaa bu fAu jangiwul. Monte de, dugal xale bi
ekool mooy pexe mi gén a wéor ngir jéle fi liggeey bi fiu leen di teg.
Kon japp nafiu ni, xale bu dem ekool mén nga génn ci ndéol. Ndax
boo paree sam njang, mén nga am peyoor gu baax. Dinga ci mén a faj
say soxla ak sa soxlay waajur.

Ngir loolu mén a am, faww réew mu ne jég takku. Ku ne fexe ba say

gone dem ekool te yagg fa. Nu fexe ba seeraayu ekool bi ak jumtukaay

yi du nekk gallankoor ci waajuri xale yi.




Lu épp ci liggeeyu xale yi ci antarpiriis dafay metti lool. Ndax liggeey

bu mag war a def, xale ménu ko. Li ci gén a doy waar mooy liggeey bi
Auy jox xale yi diis na lool. Teg ci peyoor ga néew na.

Li Au koy war a faje, bokk na ci séq waxtaan ak njiiti antarpiriis yi.
Nanu fexe ba xamal leen, te gémloo leen ni xale yi warufoo taxaw ci
palaasu liggeeyukaay yooyu. Nu xam ni teg xale yen bu mu attanul,
dafey gallankoor wér-gu-yaramam. Loolu mén naa tax seen magg
yeex. Te it dufiu jog ci feebar.

Kon, di saytu béreb yi xale yi di xéy di liggeeye, am na solo. War nanu
di waxtaan ak xale yi waaye itam ak fi leen di liggeeyloo. Loolu mén
na leen a aar, soppi seen dundin bu baax. Bu ko defee, fiu bayyi |épp.
Loolu dina tax fu dellu ca ekool ba. Danoo war a xamal /i ko séq népp

ni, xale balaa liggeey, dafa am at yu mu war a tollu. Képp kuy liggeeyloo

xale danu laa war a teg ay daan.




Gallankoor bi fiu gén a seetlu ci njangum xale yi ci réew yu bari, mooy

liggeey bi. Xale yaa ngi liggeey ci biir kér yi, di fa doon ay mbindaan.
Yenn boroom-kér yi def leen ni ay bayyima. Bu fiu afiee ba noppi, jox
leen desit yi. Dunu lekk lu doy te duiiu fanaan fu baax. Leeg-leeg nga
fekk ay xale yu tuuti ca tool ya walla ca miin ya fu fay sonn lool.

Am na ay dékk yu am xare. Boo fa demee, xale yi danuy solu ni ay
soldaar, wékkoo seen i fetal. Nu leen di wooye xale-soldaar. Xoolal
xale bu demagul fenn, fu koy lorloo ay bakkan, di ko defloo yu bon a
bon. Bés bu gone googu maggee, kenn du ko mén a delloosi, di ko teg
ci yoon. Monte de, réew yu bari, tollu ci 192, xaatim nafiu aq ak
yelleefi gone yi ci atum 1989. Waaye taxul ba leegi xale yaa ngi ci

arme yi, ci palaasu liggeeyukaay yi ak ci mbedd mi. Li war kenn ku

nekk mooy jéem a xam lu waral haawteef yii.




Am na yeneen i xeeti mettital yuy dal ci kaw gone yi.

Ci misaal, xale bi amul kayitu juddu. Kooku du xam ci lu mu nekk,
ndax du mén a dugg ekool jang, te su jangul, nax ko dafay yomb.
Beneen bi mooy ndeem bégg nga sa doom dem ekool, leeg-leeg, kér
ga dafay sori lool ak ekool ba.

Waajur yu jangul, xamunu lu géej giy riir tamit gallankoor la.

Dékk yiy am geer tamit, xale ya, kenn du leen tal. Dara dootul tegooti
ci yoon. Sarti réew ma, dafiu koy salfaane. Am réew nag ménul a
suqaliku bu fekkee gone yi dafiu leen di mettital. Li wolof naan fagaru
moo gén faju : dafioo war a wax ak waajur yi. Su fiu noppee, fiu
waxtaan ak gone yi ngir taggat leen ci seen i aq ak yelleef ndax dafu
leen war a xam. Loolooy tax kenn du leen mén a nax mbaa mu teg
leen lu jaaduwul. Ngir taxawu askan wi, fiu aar seen i doom, dafa am
ay ponk yu Auy teg.

Bi ci jékk mooy dafioo war a fagaru. Bi ci topp mooy taxawu waajur

yi, lebal leen xaalis ngir fiuy jaay ak a jénd. Seen am-am mén a yokku.

Mettit yi fuy teg xale yi bari na te wuute. Yenn yi xelum xale yi lay

jaxase. Gone gu dékke nu koy saaga, di ko xas, ci mettit lay dékk. Wax
ju Aaaw ju Au yékkati teg ko ci kowam. Boobu xale, dundam du neex,
xolam du féex. Leeg-leeg mu nekk ak ay waajur yu Aakk xel, Aiu koy
toroxal, walla sax fiu koy ber ni ku feebar. Boole ci di ko tuutal ak di
ko tere muy and ak ay moroomam.

Bés mén naa am, xale bi teewe lu mu béggul woon a gis. Ay waajuram
di xeex walla di saagaante ci kanamam.

Mettital gone yi mén naa doon it lu aw yaram di yég. Moo xam ay déor
walla yeneen xeeti mettital. Ci misaal, taalibe yi dafiu leen di faral di
déor walla fu lakk leen ba seen yaram yi yaqu. Muy lu tiis lool, lu gone
ménul a dékku. Moo tax yenn saa yi xale fiakk ci bakkanam. Am na fu
ci jéle laago gu leen di topp ba fiu nekk mag.

Kon waajur yi, boroom daara yi ak jangalekat yi war nafioo moytu yii

xeeti mettital ci béreb yi Au nekk.




Aar xale yi mooy fAu jiital seen entere ci [épp. Wante li iuy gis walla di

ko dégg ci addina safaan wi la wone. Boo demee ci kaso yu bari,
am na ay xale yu tuuti yu fiu fa téj. Am na sax réew yu leen di téj
rapp seen giiru dund.

Monte de, mbootaayu xeet yi foo ngi daje, di def lu Aiu mén ngir yu
mel noonu bafi a am. Ci loolu, tere nanu képp kuy dugal xale bu ndaw
ci xare yi. Loolu lorange rekk lay jural xale yi. Teg ci réew mu koy def,
suqaliku du la yomb.

Fii ci réew mi, am na fi ay xale yoo xam ne sonn nafiu torob. Ndax fu
bari ci ioom, seen i mbokk a leen jéle ca kaw ga, indi leen Ndakaaru.
Bu fiu iéwee fii ci loxo sérifi-daara bi la fiuy nekk. Foofa la seen coono
di tambalee ndax sérii bi amul alal ju mu leen di dundale. Loolu sax
moo tax mu leen di yebal Auy yalwaani.

Ci mbeddi Ndakaaru yi, xale yaa ngi dox def tanki neen, sol yére yu

tilim. Li ci gén a doy waar mooy mén nafoo toog ay fan dufiu sangu.

Ci kalaas bi fuy jange ci la fiuy fanaan itam.

Ngir aar taalibe yi, xeex yalwaan mi fuy def, ci lafiu xalaate ndeyu
daara. Jigeen fioofiu baax nanu fi lool. Te ni fiuy liggeeye yomb na.
Xale bu ne ci daara ji daiu koy ndeyale jenn jigeen ci kofi bi. Ndaw
soosu mooy féotal xale bi, di toppatoo yaramam. Saa yu tawatee, mu
yébbu ko lopitaal fiu seet ko.

Kenn ku ne am na kér gu fu la féetale, dufiu lekk mukk bayyi ko. Noo
leen di jox afi ak reer. Taxawu leen ni ko seen waajuri bopp waroon a
defe. Rawatina nag seen wér-gu-yaram ak seen nekkin ca daara ja.
Bu ko defee, ay partaneeri xaalis fiéw, mén a jappale kureelu ndeyi
daara yooyu. Dafu leen war di lebal xaalis ngir fiu mén a jaay ak a
jénd. Loolu di leen indil koom, fiu ciy dimbaliku, di ci dimbali daara ji.
Ci xaalis boobu Auy wélbati, li ciy ruus, ndeyu daara yi, leeg-leeg iu
jappale ci sérifi daara bi.

Jigeen foofu dinafu faral di bégal ndongo daara yi. Xew-xew yu mel
ni tabaski mbaa korite, dinafu fexe ba xale yi sol yéere yu bees ak ay

dall. Kon daal yii jigeen, war nafiu leen di jaajéfal saa su ne.

Xale dafa am ay aq ak ay yelleef. Ci yooyu, mén nafiu cee tann yii ci

suuf, ndax seen am solo :

- xale dafa war a am ay waajur yu koy aar, yiir ko ;

- xale bu juddoo, dafa war a am kayit yu koy firndeel, loolu lafiuy wax
kayitu juddu ;

- xale dafa war a dugg ekool mbaa daara bu ca tolloo ;

- xale, dafoo war a toppatoo wér-gu-yaramam ;

- xale dafa war a lekk ba suur ;

- xale it dafa war a fo ak di ree ni ay moroomam.

Am na kureel gu mag guy yéngu ci wallu aar xale ak di samm seen aq ak yelleef.
Mbootaay googu wér addina mu ngi tudd « UNICEF ». Kureel la gu baax lool
ci taalibe yi. Boo demee ci daara yu bari, kureel gi dina fa dugal ab dund ngir
jappale sérifi daara ba. Moom dafay faral di jaaxle ndax limu ndongo yi leeg-
leeg mu jéggi dayo. Te xale yooyu seen i waajur dufiu ydnnee dara ngir sérifi
bi mén cee japp. Am na tamit yeneen kureel yu gén a ndaw, nekk ci réew mi di

Senegaal. Noofu tamit dafiuy jappale ndongo daara yi ci dund ak wér-gu-

yaram.

Laaj yi

Joxeel fiaari aq ak yelleefi xale ?
Gan kureel mooy yéngu ci aq ak yelleefu xale ?

Lu tax yenn waajur yi di yebal seen doom fiuy liggeeyi te

bafi a jangi ?
Xale yi Auy téj kaso, lu fu def ba fiu leen di téj ak lu tax ?

Joxeel sa xalaat ci nan lafiu mén a def ba mettital gone

yi joge fi ?

